ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

463. fundur byggðarráðs Húnaþings vestra haldinn mánudaginn 13. nóvember 2006 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar og verkstjóra áhaldahúss.

2. Fundargerð heilbrigðisnefndar Norðurlands vestra frá 6. nóv. sl.

3. Útgáfa nýrra hlutabréfa í Fasteignafélaginu Borg ehf.

4. Bréf Foreldrafélags Leikskólans Ásgarðs.

5. Dagskrá Fjármálaráðstefnu sveitarfélaga 2006.

6. Bréf Siglingastofnunar Íslands.

7. Hitaveita í dreifbýli, Melstaður, Grafarkot, Gauksmýri.

Afgreiðslur:
1. Til viðræðna við byggðarráð eru mættir forstöðumaður tæknideildar og verkstjóri áhaldahúss. Rætt um lagningu vatnsveitu, snjómokstur, skemmdir á sjóvörn, kurlun á timbri o.fl. Byggðarráð samþykkir að semja við ÍSOR um að vinna greinargerð um afkastagetu hitaveitusvæðisins að Reykjum í Miðfirði. Samþykktinni vísað til gerðar fjárhagsáætlunar ársins 2007.
2. Til kynningar lögð fram fundargerð Heilbrigðisnefndar Norðurlands vestra frá 6. nóvember sl. Fundargerðinni fylgir fjárhagsáætlun fyrir árið 2007, en þar er framlag sveitarfélaganna áætlað kr. 7 millj.

3. Fram lagt bréf Fasteignafélagsins Borgar ehf. þar sem gerð er grein fyrir ákvörðun aðalfundar félagsins um aukningu hlutafjár. Í bréfinu er hluthöfum boðið að nýta forkaupsrétt sinn í félaginu í samræmi við hlutafjáreign sína á genginu 1,4. Frestur til áskriftar er til 5. desember nk. og frestur til að greiða hlutafé er til 29. desember nk. Byggðarráð samþykkir að fresta afgreiðslu erindisins.

4. Bréf Foreldrafélags Leikskólans Ásgarðs lagt fram. Í bréfinu eru gerðar athugasemdir við fyrirhugaðar gjaldskrárbreytingar sem ræddar voru á fundi fræðsluráðs þann 1. nóvember sl. Byggðarráð samþykkir að vísa athugasemdum félagsins til gerðar fjárhagsáætlunar ársins 2007.
5. Til kynningar lögð fram dagskrá fjármálaráðstefnu sveitarfélaga 2006.

6. Bréf Siglingastofnunar Íslands lagt fram. Gerð er grein fyrir ákvæðum hafnalaga um að rekstrarform hafna skuli breytt í höfn í eigu sveitarfélags án sérstakrar hafnarstjórnar þegar hún hefur haft neikvæðan rekstrarafgang í þrjú ár í röð að teknu tilliti til vaxta en fyrir afskriftir. Sveitarstjóra falið að afla frekari upplýsinga.
7. Byggðarráð samþykkir vísa erindum eigenda Melstaðar, Grafarkots og Gauksmýrar um lagningu hitaveitu til gerðar fjárhagsáætlunar ársins 2007. Tæknideild falið að kynna framangreindum aðilum samþykktir sveitarstjórnar um stækkun á dreifikerfi Hitaveitu Húnaþings vestra utan núverandi veitusvæða.
Fundargerð upplesin og samþykkt.




Fundi slitið kl. 11:30

